
					এই পাতাটির মুদ্রণ সংশোধন করা প্রয়োজন। 
>○br বঙ্গের বাহিরে বাঙ্গালা ।
তাহার অধ্যক্ষতাকালে সুনাম অর্জন করিয়াছিল এবং ইহার গ্রন্থাগার ও রসায়নাগার ক্রমশঃ উন্নতি করিতেছিল তাহা বলাই বাহুল্য।
এপৰ্যন্ত ইণ্ডিয়ান প্রেসের সহিত বঙ্গের এবং প্রবাসের বহু সাহিত্যিক প্ৰত্যক্ষ এবং গৌণভাবে সংসৃষ্ট হইয়াছেন। বঙ্গের অন্যতম সাহিত্যসেবী বহু গ্রন্থের লেখক ও সম্পাদক এবং অধুনা ‘প্রবাসীরা সহকারী সম্পাদক বন্ধুবর শ্ৰীযুক্ত চারুচন্দ্র বন্দোপাধ্যায় বি, এ মহাশয় ১৯০৭ অব্দের ১লা জানুয়ারী চাচলের জমীদারের এসিষ্টাণ্ট ম্যানেজারের ১০০২ টাকার পদ ত্যাগ করিয়া ইণ্ডিয়ান প্রেসের স্বত্বাধিকারী মহাশয়ের পুত্রের গৃহশিক্ষকস্বরূপ প্ৰথমে ৫০২ টাকা বেতনে কৰ্ম্ম লইয়া এলাহাবাদ প্ৰবাসী হন । কিন্তু শীঘ্রই প্রেসে একজন প্রফারীডরের পদ-শুন্য হইলে তিনি তাহাঁই গ্ৰহণ করেন। কয়েকমাস পরে প্রেসের পুস্তকপ্রকাশ বিভাগ কলিকাতায় স্থাপন করিবার প্রয়োজন হইলে “ইণ্ডিয়ান পাবলিশিং হাউস” প্ৰতিষ্ঠিত হয় এবং চারুবাবু তাহার কার্য্য পরিচালনা করিতে থাকেন। ১৯০৯ সালে তিনি পুনরায় এলাহাবাদে প্রেসের কার্য্যান্তরে ফিরিয়া যান। ইতিপূৰ্ব্বে “ভারতী”, “বঙ্গদর্শন” এবং প্রধানতঃ “প্রবাসীতে” তাহার বহু গল্প ও প্ৰবন্ধ প্ৰকাশিত হইয়াছিল। কিন্তু এখন হইতে গ্ৰন্থলেখাতেই তিনি বিশেষভাবে ব্যাপৃত হইলেন। এতদিনে সাহিত্যিকের সাহিত্য-সেবার প্রকৃত অবসর হইল এবং তাহার ইণ্ডিয়ানপ্রেসে কাৰ্য্য গ্রহণের উদ্দেশ্য সিদ্ধ হইল। চারুবাবুর অধিকাংশ রচনা যেমন ‘প্রবাসীতে” প্রকাশিত র্তাহার অধিকাংশ পুস্তক তেমনি প্রবাসে রচিত। তঁহার সাহিত্যসাধনার কাহিনীও বঙ্গের বাহিরে বঙ্গসাহিত্য প্ৰস্তাবে স্থান পাইয়াছে। এলাহাবাদ এংগ্নেী বেঙ্গলী স্কুলের ভূতপূৰ্ব্ব প্রধান শিক্ষক, শ্ৰীযুক্ত নেপালচন্দ্র রায় বি, এ মহাশয়ের নাম প্রবাসী বাঙ্গালীর ইতিহাসে বিশেষভাবে উল্লেখযোগ্য। রামানন্দবাবুর মডাৰ্ণরিভিয়ু যখন প্রথম বাহির হয়, তখন তিনি এলাহাবাদে যান এবং ভূতপূৰ্ব্ব হেডমাষ্টার মহেশবাবুর হস্ত হইতে স্কুলের কাৰ্য্যভার গ্ৰহণ করেন। নেপালবাবুর হস্তে অচিরেই স্কুলের শ্ৰী ফিরিয়া যায়। প্তাহার ন্যায়। সহৃদয়, চরিত্রবান ছাত্ৰবন্ধু এবং বিশেষজ্ঞ শিক্ষক আজিকার দিনে বিরল বলিলে অত্যুক্তি হয় না। তঁহার আবির্ভাবে এলাহাবাদের বাঙ্গালী ছাত্ৰসমাজ নবজীবন লাভ করিয়াছিল। এলাহাবাদে অবস্থিতিকালে তঁহায় সমসাময়িক যাবতীয় জাতীয় অনুষ্ঠানে নেপাল বাবুর সহযোগিতা ছিল।

		 এই পাতা শেষ সম্পাদিত হয়েছে ০৫:০৫টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

